
Croeso

Croeso i'r cylchlythyr cyntaf i diwtoriaid.
Mae'r Ganolfan Dysgu Cymraeg
Genedlaethol bellach yn ei hail flwyddyn
ac mae miloedd o ddysgwyr wedi
cofrestru am y tro cyntaf, ac eraill yn
parhau ar gyrsiau Cymraeg ledled Cymru.

‘Dyn ni'n gwerthfawrogi'r gwaith sy'n
digwydd ar draws Cymru, y tu fewn a thu
allan i'r dosbarth. Mae nifer o brosiectau
ar y gweill, o gynllun newydd ‘Siarad’ a
dathlu gwyl Ar Lafar am yr ail flwyddyn, i
gystadlaethau i ddysgwyr yn yr Eisteddfod
Genedlaethol a Gwobrau Ysbrydoli! y
Sefydliad Dysgu a Gwaith.

Mae eich gwaith chi fel tiwtoriaid yn
cyfrannu’n helaeth at ddenu, meithrin a
chreu siaradwyr Cymraeg. Mae croeso i chi
gysylltu & ni ar marchnata@dysgucymraeg.
cymru neu ffoniwch 0300 3234324 os oes
gennych unrhyw gwestiynau neu sylwadau.

Hawys Roberts

Prif Swyddog Cyfathrebu y Ganolfan Dysgu
Cymraeg Genedlaethol
hawys.roberts@dysgucymraeg.cymru



mailto:swyddfa@dysgucymraeg.cymru
mailto:swyddfa@dysgucymraeg.cymru
mailto:hawys.roberts@dysgucymraeg.cymru

Ar Lafar

Gwyl i ddysgwyr a’u teuluoedd yw ‘Ar Lafar’, sy’'n cael ei chynnal
ddydd Sadwrn, 21 Ebrill ar y cyd rhwng y Ganolfan Dysgu Cymraeg
Genedlaethol, Amgueddfa Cymru a Llyfrgell Genedlaethol Cymru.
Bydd gweithgareddau amrywiol ar gael ar bedwar safle o amgylch
Cymru: Amgueddfa Genedlaethol y Glannau, Abertawe; Amgueddfa
Werin Cymru, Sain Ffagan; Amgueddfa Lechi Cymru, Llanberis
a'r Llyfrgell Genedlaethol yn Aberystwyth. Bydd pecyn newydd o
adnoddau i ddysgwyr sy’'n ymweld & Sain Ffagan yn cael ei lansio.
Bydd yr adnoddau ar gael ar-lein i bob tiwtor.

Gwyl Gymraeg i Ddysgwyr
Welsh Learners’ Festival




DramaY Tad:
21 Chwefror -16 Mawrth

Os dych chi'n dysgu dosbarthiadau
Uwch, byddwch chi wedi derbyn dwy |
wers gyfoes i'w cyflwyno yn eich gwersi |
hyd yn hyn — un ar y gyfres deledu Un |
Bore Mercher ac un yn hyrwyddo Dydd |
Miwsig Cymru. Gwers i baratoi dysgwyr
ar gyfer cynhyrchiad diweddaraf y
Theatr Genedlaethol, Y Tad, yw'r wers
nesaf. Drama sy'n ymdrin & phwnc
dementia yw hon. Mae'r adnoddau ar
gael ar wefan y Ganolfan Genedlaethol.
Gellir cael rhestr gyflawn o'r daith trwy ddilyn y linc yma.

Safle Rhyngweithiol

Mae bellach yn bosib archebu cwrs a thalu ar-lein ar y Safle
Rhyngweithiol newydd, www.dysgucymraeg.cymru Byddwn hefyd
yn cyflwyno diwyg newydd i'r Safle o fewn yr wythnosau nesaf.
Diolch i bawb am helpu eu dysgwyr gyda'r cofrestru — cofiwch, os
oes unrhyw gwestiynau neu sylwadau, mae croeso mawr i chi gysylltu
a ni ar marchnata@dysgucymraeg.cymru



https://dysgucymraeg.cymru/cyrsiau/gwersi-cyfoes/
http://theatr.cymru/portfolio/y-tad/
http://www.dysgucymraeg.cymru

Fideo newydd

Mae'r dolenni isod i fideo newydd sydd
wedi ei lunio er mwyn ein cynorthwyo i
esbonio lefelau dysgu yn well i ddysgwyr
a darpar ddysgwyr sy’'n ymweld &'r Safle. &
Mae'r fideo ar gael ar ein Safle. “

Bath am fipes ofa’n gilydd?
pararty

e e e b i

Cliciwch yma am Gymraeg:

Cliciwch yma am Saesneg:

Os hoffech chi rannu’r fideo ar y cyfryngau
cymdeithasol, defnyddiwch y dolenni yma.

© Fersiwn .MOV

O Fersiwn ar Vimeo

Pecyn Llyfrau Dysgwyr

Mae Cyngor Llyfrau Cymru'n ariannu
20 o lyfrau newydd ar gyfer dysgwyr —
pump yr un ar lefelau Mynediad, Sylfaen,
Canolradd ac Uwch 1. Mae'r llyfrau yn
cyd-fynd &'r cyrsiau cenedlaethol newydd,
sy'n cael eu cyflwyno fis Medi nesaf. Bydd
yn bosib darllen y llyfr Mynediad cyntaf ar
6l cwblhau wyth uned yn unig o'r cwrs —
y gobaith, felly, yw y bydd hyn yn annog

dysgwyr i droi at ddarllen yn gynnar iawn

ar eu taith iaith. Cyhoeddiry llyfrau cyntaf

ar 1 Ebrill a bydd y pecyn cyfan ar gael

cyn diwedd y flwyddyn.



https://dysgucymraeg.cymru/cyrsiau/lefelau/
https://learnwelsh.cymru/courses/welsh-learning-levels/
https://we.tl/C1Nc42eeNF
https://vimeo.com/tinint/cariad

Clwb Cwtsh e — X1

Mae'r Ganolfan Genedlaethol a g
Mudiad Meithrin yn cydweithio i
gyflwyno cyrsiau blasu Cymraeg
newydd ar gyfer teuluoedd. Enw'r
rhaglen o gyrsiau yw ‘Clwb Cwtsh’ a
bydd yn cyflwyno teuluoedd i eirfa
ac ymadroddion sy'n berthnasol
i fagu plant ifanc. Bydd dysgwyr
yn cael eu hannog i ddefnyddio’u
Cymraeg gyda’u plant o'r cychwyn
cyntaf. Mae disgwyl y bydd hyd at
600 o ddysgwyr yn dilyn 50 cwrs

‘Clwb Cwtsh’. Ar ol cwblhau'r cwrs,

bydd dysgwyr yn cael eu hannog i

ddilyn cyrsiau pellach. Ewch i wefan

y Mudiad am fwy o wybodaeth.

Siarad
Cynllun i baru siaradwyr rhugl gyda

dysgwyr yw Siarad. Y nod yw codi hyder
dysgwyr trwy roi cyfle iddynt sgwrsio yn
y Gymraeg a'u cyflwyno i weithgareddau
hamdden a diwylliannol Cymraeg yn eu
hardaloedd. Bydd pedwar o ddarparwyr
y Ganolfan Genedlaethol - Dysgu
Cymraeg Morgannwg, Dysgu Cymraeg
Gwent, Dysgu Cymraeg Sir Benfro a
Dysgu Cymraeg Gogledd Orllewin — yn
peilota’r cynllun yn y lle cyntaf. Mae mwy
o wybodaeth yma.

K/

pe



http://www.meithrin.cymru/clwbcwtsh/
https://dysgucymraeg.cymru/newyddion/siarad/

Y Gynhadledd
Genedlaethol

Cynhelir y Gynhadledd Genedlaethol

eleni yn Nant Gwrtheyrn ar ddydd
Sadwrn, 28 Ebrill. David Heat
fydd y prif siaradwr eleni. | ddysg
mwy amdano fe, dilynwch y ddol
yma -

Dysgu
Cymraeg Gogledd Orllewin



https://davidheathfieldblog.wordpress.com/
https://dysgucymraeg.cymru/amdanom/darparwyr/prifysgol-bangorgrwp-llandrillo-menai/
https://dysgucymraeg.cymru/amdanom/darparwyr/prifysgol-bangorgrwp-llandrillo-menai/

Yr Eisteddfod Genedlaethol -
Dysgwr y Flwyddyn

Oes modd i chi dynnu sylw eich dysgwyr profiadol at
gystadleuaeth Dysgwr y Flwyddyn os gwelwch yn

dda? Y dyddiad cau yw 31 Mawrth. Mae ffurflen
gais ar wefan yr Eisteddfod Gallwch hefyd
gysylltu & swyddfa’'r Eisteddfod ar 0845
4090 300 am gopi caled, sy’'n rhan o lyfryn
arbennig i ddysgwyr. Mae manylion
yr holl gystadlaethau i ddysgwyr ar
gael ar wefan yr Eisteddfod ac yn
y llyfryn. Ewch ati i annog eich
dysgwyr i gystadlu.

Gwobrau Ysbrydoli!
Mae'r Sefydliad Dysgu a Gwaith yn cynnig

categori ar gyfer dysgwyr Cymraeg fel rhan v

o'u Gwobrau Ysbrydoli! eleni. Bydd y wobr yn ,
cydnabod unigolyn sydd wedi dechrau dysgu

Cymraeg ac sydd ar gwrs Mynediad neu Sylfaen ar

hyn o bryd — nid oes disgwyl i enillydd y wobr fod yn

rhugl. Y dyddiad cau ar gyfer enwebu yw 16 Mawrth a
gellir cael manylion llawn, gan gynnwys ffurflen enwebu
trwy ddilyn y linc yma.



http://www.eisteddfod.cymru
http://www.sefydliaddysguagwaith.cymru/ein-gwaith/hyrwyddo-dysgu-a-sgiliau/wythnos-addysg-oedolion/ysbrydoli-enwebiadau-gwobr-2017/

Dyddiad Cau
Cofrestrui’r
Arholiadau

Cofiwch  fod  dyddiad
cau olaf cofrestru i sefyll
yr arholiadau Cymraeg i
Oedolion ar 23 Chwefror
2018! Gwnewch yn siwr fod
eich dysgwyr wedi cofrestru
gyda’'r ganolfan arholi erbyn
y dyddiad hwn. Cliciwch
yma i weld y llyfrynnau
i ymgeiswyr, manylebau
a fideos enghreifftiol o'r
profion Siarad ar wefan
CBAC.



http://www.cbac.co.uk
http://www.cbac.co.uk

Croeso

Ar ddechrau blwyddyn academaidd newydd ry’n ni'n edrych ymlaen
at flwyddyn lwyddiannus arall.

Wrth edrych yn 6l ar yr haf, ry’n ni’n ymfalchio, ac yn diolch i chi fel tiwtoriaid
am eich cefnogaeth wrth sicrhau presenoldeb mewn digwyddiadau ledled
Cymru. Ymwelodd nifer fawr o ddysgwyr & stondin Shwmae Caerdydd yn yr
Eisteddfod Genedlaethol ym Mae Caerdydd, a bu posteri mawr, yr hysbyseb
deledu ac ymgyrch ar lein yn gyfryngau i rannu bwrlwm y sector Dysgu
Cymraeg yn eang.

Erbyn hyn mae cynllun Siarad wedi ei lansio, a bydd ar gael mewn ardaloedd ar
draws Cymru, mae cynlluniau cyffrous i gynnal Gwyl Ar Lafar, teithiau cerdded i
ddysgwyr a llawer mwy yn ystod y misoedd sydd i ddod.

Mae’n braf medru cymryd y cyfle i ddiolch i chi eto am eich ymroddiad a’ch
brwdfrydedd. Cofiwch gysylltu os hoffech chi gyfrannu, roi sylw neu os oes
gyda chi gwestiynau.

Diolch yn fawr,
Hawys Roberts

Prif Swyddog Cyfathrebu’r Ganolfan Dysgu Cymraeg Genedlaethol
hawys.roberts@dysgucymraeg.cymru




Siarad.

Cynllun Siarad

Wedi'r lansiad swyddogol yn yr Eisteddfod Genedlaethol yng Nghaerdydd eleni
bydd cynllun Siarad yn cael ei gyflwyno ar draws Cymru gyfan o fis Tachwedd
ymlaen.

Bydd cyfle i ddysgwyr ar lefel Canolradd ac Uwch gofrestru diddordeb drwy eu
proffil ar y wefan. Mae modd i siaradwyr Cymraeg gofrestru i fod yn rhan o’r
cynllun hefyd drwy fynd i https://dysqucymraeq.cymru/dysqgu/siarad/

Bydd gan bob ardal darged i'w gyrraedd, a dyn ni'n edrych ymlaen yn fawr at
weld nifer o ddysgwyr a Chymry Cymraeg yn elwa o’r cynllun. Croeso i chi
gysylltu & swyddfa@dysgucymraeg.cymru am fwy o wybodaeth.

Dyddiadau i'w cofio

2 A Ar Lafar

- Gyl Gymraeg i Ddysgwyr

Welsh Learners’ Festival

6 Ebrill Gwyl Ar Lafar
11 Mai Y Gynhadledd Genedlaethol, Canolfan yr Urdd, Bae Caerdydd
Teithiau Cerdded

Mewn cydweithrediad &’r Urdd, byddwn ni’'n trefnu cyfres o deithiau cerdded.
Rhowch y dyddiadau canlynol yn eich dyddiadur!

9 Mawrth Canolbarth

13 Ebrill De Orllewin

11 Mai Gogledd Orllewin

15 Mehefin De Ddwyrain
Ynys y Barri a cherdded i Wyl Fach
y Fro

Bydd pob taith tua 4 milltir. Mwy o fanylion i ddilyn, gan gynnwys taith yn y
Gogledd Ddwyrain.



https://dysgucymraeg.cymru/dysgu/siarad/
mailto:swyddfa@dysgucymraeg.cymru

Adnoddau newydd

Yn dilyn blwyddyn o beilota mae’r Cyrsiau Mynediad 1 ac Uwch 1 cenedlaethol

yn cael eu dysgu ledled Cymru a dyn ni’n hynod o ddiolchgar i chi fel

tiwtoriaid am eich ymrwymiad i'r project. Mae gwerslyfrau, adnoddau a

chanllawiau i diwtoriaid, llawer o ddeunyddiau sain a fideo ac ymarferion

digidol ar-lein yn rhan o’r project. Mae’r gweithio strategol canolog yma

eisoes wedi dwyn ffrwyth wrth i Gyngor Llyfrau Cymru gydweithio a buddsoddi mewn
ugain o lyfrau newydd i ddysgwyr yn y gyfres Amdani. Y cam cyffrous

nesaf i ni fydd cyhoeddi Uwch 1 yn llawn fel cyfrol i'w gwerthu. Bydd hi ar

gael yn gynnar yn 2019.

Diolch i’r tiwtoriaid hynny sydd wrthi’n peilota unwaith eto eleni —
Mynediad 2 yn y gogledd, Sylfaen yn y de ac Uwch 2 ar draws Cymru gyfan.

/// Cymraeg Gwaith
// Work Welsh

Bydd sesiynau hyfforddi yn cael eu cynnal rhwng 10am-2pm yn vy lleoliadau
canlynol:

23 Tachwedd Canolfan Fusnes Conwy

30 Tachwedd Prifysgol Cymru Y Drindod Dewi Sant,
Campws Caerfyrddin

18 Rhagfyr Coleg Gwent, Campws Casnewydd

Y dyddiad cau ar gyfer ymrestru fydd 1 Tachwedd. Gallwch archebu drwy eich
darparwyr yn lleol.




System gofrestru i diwtoriaid

Yn ystod blwyddyn academaidd 2018/19 bydd pob tiwtor yn cofnodi
presenoldeb/absenoldeb dysgwyr drwy ddefnyddio’r gofrestr ar-lein ar
Safle’r Ganolfan Dysgu Cymraeg Genedlaethol

Yn ddiweddar mae Marc Morris, ein Prif Swyddog Systemau Gwybodaeth,

wedi bod yn trafod y gofrestr ar-lein gyda darparwyr pob ardal. Os na dach chi
wedi cael mynediad i’r gofrestr ar-lein eto, mae croeso i chi gysylltu &’ch
darparwr i ofyn am gymorth neu cysylltwch & marc.morris@dysgucymraeg.cymru

Llyfryn Defnyddio fy Nghymraeg

Mae’r llyfryn hwn wedi ei greu i'r dysgwyr i'w hannog i ddefnyddio’r
Gymraeg o ddydd i ddydd. Croeso i chi ei ddefnyddio a’i rannu.
https://dysgqucymraeq.cymru/media/3766/her-yr-haf a5 web.pdf

Llyfrau Amdani

Gobeithio bod y dysgwyr yn mwynhau’r llyfrau yng nghyfres Amdani. Y cam
nesaf yw addasu llyfrau i ddysgwyr sydd wedi mynd allan o brint a’'u hailargraffu
yn unol &’r lefelau yn ein cwricwlwm newydd ni. Oes unrhyw lyfrau hoffech chi
weld yn 6l ar silffoedd ein siopau llyfrau? Peidiwch & phoeni — mae llyfrau
Blodwen Jones ar y rhestr yn barod! Anfonwch eich syniadau at
rhiannon.thomas@llyfrau.cymru .



mailto:marc.morris@dysgucymraeg.cymru
https://dysgucymraeg.cymru/media/3766/her-yr-haf_a5_web.pdf
mailto:rhiannon.thomas@llyfrau.cymru

Parallel.cymru

Cylchgrawn dwyieithog arlein
Bilingual online magazine

Mae gan parallel.cymru amrywiaeth o ddeunydd i'w rannu a dysgwyr ar lefelau gwahanol.

Trwy gyflwyno deunydd ar y lefelau yma, gall siaradwyr Cymraeg a dysgwyr o
bob gallu fwynhau darllen, ehangu geirfa a thyfu’n fwy hyderus wrth siarad
Cymraeg.

Fel deunydd dysgu anffurfiol, mae llawer o fanteision:

e Mae pob erthygl ar gael yn rhad ac am ddim.

e Mae’r wefan yn gweithio’n dda ar dabledi a ffonau clyfar.

¢ Nid oes angen cofrestru na mewngofnodi.

e Gallwch ddefnyddio’r erthyglau fel ffordd o ennyn sgwrs yn y dosbarth.

e Gallwch lawrlwytho unrhyw erthygl fel PDF i'w defnyddio.

e Mae sain i fynd gyda sawl erthygl, felly mae pobl yn gallu gwrando a
darllen ar yr un pryd.

Yn ychwanegol at erthyglau, mae rhai adnoddau sy'n addas iawn i ddysgwyr:

e Canllaw gramadeg dwyieithog.

e Geiriadur i ddysgwyr.

e Geirfa thematig.

e Tudalen yn sén am gyfres llyfrau newydd i ddysgwyr, Amdani.

¢ Newyddion yn addas ar gyfer dysgwyr lefel Canolradd ac Uwch.

e Os oes syniadau gyda chi gallwch drafod gyda’ch Swyddog Dysgu
Anffurfiol, neu i rannu cyfraniadau, cysylltwch & Neil Rowlands
parallel.cymru@gmail.com.



mailto:parallel.cymru@gmail.com

Seremoni yn yr Eisteddfod

Enillydd y wobr Uwch, sef Daniela Schlick o Dysgu Cymraeg Gogledd Orllewin.
(Llun: Eisteddfod Genedlaethol Cymru/Aled Llywelyn)

Cynhaliwyd seremoni yn yr Eisteddfod Genedlaethol yng Nghaerdydd i

gyflwyno tystysgrifau i'r ymgeiswyr a lwyddodd yn yr arholiadau Canolradd

ac Uwch eleni. Bu cyfres yr haf yn llwyddiannus unwaith eto, a gwelwyd

cynnydd mawr yn nifer yr ymgeiswyr ar lefelau Mynediad a Sylfaen. Eleni am

y tro cyntaf, cyflwynwyd gwobrau coffa Basil Davies i'r ymgeiswyr a oedd wedi derbyn y
marciau uchaf yn yr arholiadau Cymraeg i Oedolion. Dyma’r enillwyr:

Mynediad: Samantha Jones (Dysgu Cymraeg Gogledd Ddwyrain) a Karin Koehler
(Dysgu Cymraeg Gogledd Orllewin)

Sylfaen: Barry William Lord (Dysgu Cymraeg Ceredigion-Powys-Sir Gar)
Canolradd: Rebecca Bateson (Dysgu Cymraeg Gogledd Orllewin)

Uwch: Daniela Schlick (Dysgu Cymraeg Gogledd Orllewin)

Roedd y pump wedi teithio i’r seremoni, a braf hefyd oedd croesawu rhai o
aelodau teulu Basil i'r achlysur. Cyflwynwyd y tystysgrifau a’r gwobrau gan
Betsan Moses, Prif Weithredwr yr Eisteddfod.

Dyddiadau 2019

Dyma ddyddiadau arholiadau 2019. Cofiwch fod dyddiadau arferol yr arholiad Canolradd
a’r arholiad Mynediad Dydd wedi eu cyfnewid. Mae manylion
llawn yn y llyfrynnau i ymgeiswyr, ac ar gael ar wefan CBAC.

Mynediad = Dydd Gwener 1 Chwefror 2019

Mynediad Dydd = Dydd Mercher 5 Mehefin 2019

Mynediad Nos = Nos lau 6 Mehefin 2019

Canolradd = Dydd Gwener 7 Mehefin 2019

Uwch = Dydd Mercher a bore lau 12/13 Mehefin 2019

Sylfaen = Dydd Gwener 14 Mehefin 2019

Dyddiad cau cofrestru gyda’r ganolfan arholi (Mynediad lonawr): 7 Rhagfyr 2018
Dyddiad cau cofrestru gyda’r ganolfan arholi (Arholiadau'r Haf):22 Chwefror 2019




Tlws coffa Elvet a Mair Elvet
Thomas

Helen yn derbyn ei gwobr gan Rhiannon Gregory, noddwr y tlws.
(Llun: Eisteddfod Genedlaethol Cymru/Aled Llywelyn).

Enillydd y tlws coffa (tlws ‘Tiwtor y Flwyddyn’) eleni oedd Helen Williams.

Cafodd ei henwebu gan Sian Griffiths. Bu Helen yn gweithio ym maes

Cymraeg i Oedolion ers 1985. Bu'n gweithio fel tiwtor yng

Nghaerdydd, Abertawe, Ceredigion a Sir Benfro.Mae hi wedi cyfrannu at waith arholi,
datblygu cwricwlwm ac adnoddau, ond dysgu yw ei phrif ddiddordeb.

Fel y dywedodd Sian amdani:

“Mae hi’n berson hoffus a chyfeillgar sydd yn golygu bod tiwtoriaid a staff yn

hapus i siarad & hi am unrhyw broblemau sy’n codi yn y dosbarth neu wrth

ddysgu. Mae hi hefyd yn ysbrydoli ei dysgwyr i barhau i ddysgu o flwyddyn i flwyddyn.
Mae hi’n arwain ei dysgwyr tu allan i’r dosbarthiadau hefyd, trwy gefnogi pobl mewn
nosweithiau llawen, cwisiau, neu sesiynau Ffrindiaith. Mae hyn yn esiampl wych i
diwtoriaid a darpar diwtoriaid. Y tri gair baswn i’'n eu defnyddio i’'w disgrifio yw:
proffesiynol, cydwybodol a chyfeillgar.”

Llongyfarchiadau mawr i Helen.

Croeso

Croeso i'r cylchlythyr i diwtoriaid!

Mae'r cyfnod diwethaf wedi bod llawn datblygiadau. Bu gwyl Ar Lafar
ar 21 Ebrill yn llwyddiant, tyfodd y prosiect Siarad yn gyfle cyffrous i
bontio rhwng siaradwyr Cymraeg a dysgwyr, a dechreuwyd Clybiau
Cwtsh ar draws Cymru i enwi dim ond ychydig o bethau.

‘Dyn ni'n falch o fedru eich diweddaru drwy sén yn y cylchlythyr hwn
am ddatblygiadau newydd a'’r llwyddiannau diweddaraf, ac yn diolch i
chi eto am bob cyfraniad a chefnogaeth.

Mae croeso i chi gysylltu a ni ar marchnata@dysgucymraeg.cymru neu
ffoniwch 0300 3234324 os oes gennych unrhyw gwestiynau neu
sylwadau.

Hawys Roberts
Prif Swyddog Cyfathrebu
Y Ganolfan Dysgu Cymraeg Genedlaethol



mailto:marchnata@dysgucymraeg.cymru

Y Safle
Rhyngweithiol

Mae edrychiad newydd i'r Safle ar y gweill, ac edrychwn ymlaen yn
fawr at nifer uchel o ddarpar ddysgwyr a dysgwyr cyfredol yn ymweld
dros y misoedd nesa er mwyn chwilio am gwrs a chofrestru ar gyfer
Medi 2018 ymlaen.

Mae adran newydd hefyd yn cael ei datblygu i diwtoriaid i dderbyn
gwybodaeth, adnoddau a chael mynediad i'r adran cofrestru
presenoldeb dosbarthiadau.

/// Cymraeg Gwaith
// Work Welsh

Mae’n braf adrodd bod cynllun Cymraeg Gwaith wedi derbyn parhad
i'r cyllid ar gyfer 2018-19. Yn ystod blwyddyn gyntaf y cynllun
hyfforddwyd yn agos at 5,000 o weithwyr drwy’r cyrsiau ar-lein, cyrsiau
preswyl a chyrsiau dysgu dwys. Gobeithiwn am lwyddiant tebyg eto
eleni. Rydym hefyd wedi llunio cynlluniau sectorau cyffrous gan
gynnwys cynllun hyfforddi penodol i'r sector Addysg Bellach ac
Addysg Uwch, Gofal a Blynyddoedd Cynnar/Gofal Plant.




Cynllun Datblygu'r
Gweithlu

Dosbarthwyd cynllun newydd i'r darparwyr yn ddiweddar. Mae’'n
cynnwys tasgau gweithredol am y tair blynedd nesaf. Y dasg gyntaf yw
ail lunio cymwysterau i'r maes. ‘Dyn ni eisoes wedi cyhoeddi tendr am
y gwaith a'r nod yw sicrhau bod y cymwysterau newydd yn barod o fis
Medi 2019 ymlaen. Byddwn hefyd yn llunio adran Sefydlu/Anwytho i
diwtoriaid newydd ar y Safle yn barod erbyn mis Medi 2018.

Clwb Cwtsh

Mae’r cynllun peilot yn mynd o nerth i nerth
gydag oddeutu 600 o unigolion wedi manteisio
ar y sesiynau blasu. ‘Dyn ni’'n cydweithio’n agos
gyda Mudiad Meithrin i sicrhau llwyddiant y
cynllun a’r gobaith yw y bydd nifer o’r unigolion
hyn yn dewis parhau ar eu siwrne i ddysgu’r

iaith. Mae'’r holl ddarparwyr wedi eu gwahodd i
barti dathlu’r clybiau er mwyn darparu
gwybodaeth am y cyfleoedd addas sydd ar gael o
fewn y sector Dysgu Cymraeg.

Erfyn Diagnostig

Ym mis Mawrth eleni, lansiwyd y Gwiriwr Lefel, erfyn

diagnostig newydd sy’'n asesu lefel sgiliau Cymraeg defnyddiwr yn erbyn
pedwar prawf, sef Ysgrifennu, Darllen, Siarad a Gwrando.

Bydd y Gwiriwr yn cael ei ddefnyddio yn y flwyddyn gyntaf

ar gyfer dysgwyr sy'n ymgymryd a hyfforddiant Cymraeg Gwaith

ac yna byddwn yn ystyried ei ryddhau yn ehangach i gyflogwyr

er mwyn asesu lefel eu gweithlu.




Hyfforddiant Adnoddau

Bydd hyfforddiant ar y gwerslyfrau newydd yn digwydd mewn
sesiynau rhanbarthol ar y dyddiadau isod. Bydd yr hyfforddiant

ar gyfer cyflwyno cyrsiau Mynediad 1 ac Uwch 1 ym mis Medi 2018.
Cynhelir pob sesiwn bedair gwaith er mwyn rhoi cymaint a

phosib o ddewis i diwtoriaid. Os nad oes dyddiad rhydd yny
lleoliad agosaf atoch chi, mae croeso i chi fynd i

ranbarth arall. Bydd sesiynau’r bore rhwng 10.00am ac 1.00pm a sesiynau’r
prynhawn rhwng 1.30pm a 4.30pm.

Y De-ddwyrain

6 a 7 Gorffennaf

Canolfan Dysgu Gydol Oes Gartholwg, Pentre’r Eglwys, Pontypridd,
Rhondda Cynon Taf, CF38 1RQ.

Y De-orllewin

13 ac 14 Gorffennaf

Prifysgol Cymru Y Drindod Dewi Sant, Ffordd y Coleg, Caerfyrddin,
SA31 3EP.

Y Gogledd

7 ac 8 Medi

I'w gadarnhau.

Siarad.

Cynllun sy’'n dod a siaradwyr rhugl a dysgwyr at ei gilydd ar gyfer 10 awr

o ymarfer yw'r cynllun hwn ac mae cynlluniau peilot ar waith eleni o fewn
ardaloedd Dysgu Cymraeg Gwent, dysgu Cymraeg Morgannwg,

Dysgu Cymraeg Sir Benfro a Dysgu Cymraeg Gogledd Orllewin. Mae’r ymateb
hyd yn hyn wedi bod yn gadarnhaol iawn gyda’r ‘parau’ yn cwrdd dros baned,
yn mynd ar deithiau cerdded gyda’i gilydd ac yn mynychu dramau. ‘Dyn ni'n
gobeithio y bydd y cynllun yn troi yn un cenedlaethol y flwyddyn nesaf,

felly nawr yw'r amser i feddwl am unrhyw ddysgwyr dan eich adain chi a
fyddai'n gallu elwa ar y cynllun hwn.




Tlws Coffa Elvet a Mair Elvet
Thomas

Tiws Coffa EI
a Mair Flvet The

Yr enillydd yn 2017, June Parry o Bwllheli yn derbyn ei
gwobr gan Rhiannon Gregory.

Roedd Elvet Thomas yn ddyn arbennig iawn a llwyddodd i ysbrydoli
cenedlaethau o ddisgyblion, y mwyafrif o gartrefi di-Gymraeg,

i ddysgu'r iaith yn rhugl. Sefydlodd Adran o'r Urdd yn y 1920au,

ac fe daflodd ei hun i mewn i holl weithgareddau'r mudiad

yny cyfnod cynhyrfus hwnnw. Rhoddir gwobr flynyddol, er cof
amdano a’i wraig, i diwtor Cymraeg sydd yn, neu wedi gwneud,
cyfraniad nodedig i'r sector Dysgu Cymraeg.

Rhoddir y wobr gan Rhiannon Gregory. Cyflwyniry Tlws yn Shw'mae
Caerdydd, pabell y dysgwyr, Eisteddfod Genedlaethol Caerdydd, ddydd
Sadwrn 4 Awst a gofynnir i'r enillydd fod yn bresennol. June Parry o Bwllheli
enillodd y wobr y llynedd. Ewch ati i enwebu rhywun haeddiannol erbyn

30 Mehefin. Mae'r ffurflen i'w llenwi ar gael yma



https://dysgucymraeg.cymru/newyddion/tlws-coffa-elvet-a-mair-elvet-thomas/

///,A////,
A 7 Ar Lafar

2 GWwyl Gymraeg i Ddysgwyr

Welsh Learners’ Festival

Bu gwyl Ar Lafar 2018 yn llwyddiant mawr gyda bron i 600 o

ddysgwyr yn mynychu’r safleoedd ar draws Cymru sef Amgueddfa
Werin Cymru Sain Ffagan, Amgueddfa Genedlaethol y Glannau,
Abertawe, Amgueddfa Lechi Cymru, Llanberis a Llyfrgell

Genedlaethol Cymru, Aberystwyth. Roedd hi’'n braf gweld yr ymwelwyr
yn cael blas ar weithgareddau amrywiol - o wneud menyn, i
arddangosfa ar hollti llechi, o beintio yn arddull Kyffin Williams

i sioe am for ladron. Diolch i bawb wnaeth gefnogi.

. Tf‘ R R b L e T o ot o N —

Tiwtor Matt Spry gyda'i ddysgwyr - ceiswyr lloches a ffoaduriaid sy'n dilyn cwrs Dysgu
Cymraeg yng Nghanolfan Oasis, Caerdydd - yn ymweld ag Ar Lafar yn Sain Ffagan.




Ymgyrch farchnata

genedlaethol

Byddwn yn parhau a'r thema ‘Rhesymau dros ddysgu’ ar

gyfer ymgyrch farchnata haf 2018. Yn genedlaethol,

byddwn yn trefnu bod yr hysbyseb a gréwyd y llynedd yn

cael ei dangos ar amryw sianeli teledu a gwefannau yng Nghymru.

Bydd straeon am ddysgwyr go iawn yn cael eu cyhoeddi

yn y wasg ac ar y cyfryngau cymdeithasol; bydd posteri

mawr yn cael eu harddangos mewn lleoliadau amlwg a

byddwn yn ceisio cefnogaeth gwahanol wynebau adnabyddus.

Yn lleol, bydd darparwyr y Ganolfan yn sicrhau presenoldeb

gweledol cryf yn eich cymunedau, gyda phrosbectysau, taflenni hyrwyddo,
posteri a baneri.

Bydd presenoldeb mewn digwyddiadau lleol hefyd, gyda’r swyddogion
marchnata yn cysylltu'n uniongyrchol ag ysgolion, canolfannau cymunedol ac
ati. 'Dyn ni'n gwerthfawrogi eich rol bwysig chi wrth annog dysgwyr i ddal ati a
chofrestru ar gyfer cyrsiau pellach. Cofiwch alw i'n gweld yn

Shw'mae Caerdydd, pabell y dysgwyr, yn Eisteddfod Bae Caerdydd.




Amdani!

Dysgu Cymraeg? Eisiau darllen
Cymraeg? Cer amdani!

Cyfres newydd, gyffrous
o lyfrau darilen ar gyfer
oedolion sy'n dysgu
Cymraeg, wedi eu
graddoli ar bedair lefel:
A new and exciting
series of reading books
carefully graded on
four levels, aimed at
adults learning Welsh:

Ar gael yn eich siop
lyfrau leolac ar
wefan gwales.com
Available at your
local bookshop
and gwales.com

i

@ | insonanmeamy - gwales. IR

i

Mae pedwar cyhoeddwr - Atebol, CAA Cymru, Gomer, a'r Lolfa - wedi

bod yn cydweithio ers yr haf i gyhoeddi 20 o lyfrau

hamdden ar gyfer pobl sydd yn dysgu Cymraeg. fel rhan o brosiect sy’'n
cael ei ariannu gan Gyngor Llyfrau Cymru.

Mae'r llyfrau ar gael ar bedair lefel - Mynediad, Sylfaen, Canolradd ac Uwch.

Mae’r cyfrolau’n cynnwys nofelau byrion, straeon, cofiannau ac ysgrifau ar hanes
Cymru - rhywbeth at ddant pawb! Ymhlith yr awduron mae enwau cyfarwydd
megis Bethan Gwanas, Mared Lewis, Lois Arnold, Manon Steffan Ros a

Jon Gower, a rhai sydd wedi dysgu Cymraeg eu hunain megis Zoe Pettinger

a Sarah Reynolds. Mae'r Ganolfan wedi cefnogi'r Cyngor Llyfrau gyda'r
prosiect hwn.

Mae’r 10 llyfr cyntaf ar gael mewn siopau llyfrau ledled Cymru
ac ar wefan gwales.com nawr.



http://www.gwales.com/

Arholiadau CBAC

Cofiwch fod arholiadau CBAC i'w cynnal yn ystod pythefnos cyntaf

mis Mehefin. Mae cynnydd wedi bod yn nifer yr ymgeiswyr

yr haf hwn, felly diolch i'r tiwtoriaid sydd wedi bod yn

annog dysgwyr i fod yn ymgeiswyr. Mae’'n sicr fod yr arholiadau’'n cryfhau
cymbhelliant ac yn rhoi sbardun ychwanegol i ddysgwyr

ar eu taith at ruglder. Pob lwc i bawb sy’'n sefyll arholiad

eleni!

